Монгол Улсын Их Хурлын 2009 оны намрын ээлжит чуулганы Нийгмийн бодлого, боловсрол, соёл, шинжлэх ухааны  байнгын хорооны 12 дугаар сарын 15-ны өдөр (Мягмар гараг)-ийн хуралдаан 10 цаг 50 минутад Төрийн ордны “В” танхимд эхлэв. 

Байнгын хорооны дарга, УИХ-ын Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. 

Чөлөөтэй: Д.Очирбат, Л.Гүндалай, Д.Кёкүшюзан Батбаяр;


Өвчтэй: Ц.Даваасүрэн, Ө.Энхтүвшин;


Тасалсан: Д.Одбаяр;


Нэг. Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төсөл (хоёр дахь хэлэлцүүлэг)


Хэлэлцэж буй асуудалтай холбогдуулан Сангийн сайд С.Баярцогт, Нийгмийн хамгаалал, хөдөлмөрийн дэд сайд Д.Нямхүү, мөн яамны Санхүү, хөрөнгө оруулалтын хэлтсийн дарга Х.Мөнхзул, Нийгмийн даатгалын ерөнхий газрын дарга Ч.Алтанхуяг, УИХ-ын Тамгын газрын зөвлөх С.Энхбаяр, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав. 


УИХ-ын гишүүн С.Эрдэнийн асуусан асуултад Сангийн сайд С.Баярцогт хариулж, тайлбар хийв. 


УИХ-ын гишүүн Д.Дондог, Ч.Улаан, А.Тлейхан нар санал хэлэв. 


Д.Арвин: - Нийгмийн даатгалын сангийн 2009 оны төвсийн тухай хуульд өөрчлөлт оруулах тухай хуулийн төслийг дэмжиж Байнгын хорооны санал, дүгнэлтийг Төсвийн байнгын хороонд шилжүүлье гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Д.Дондог  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 30 минутад хэлэлцэж дуусав.


Хоёр. Биеийн тамир спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан Эрүүл мэндийн дэд сайд Ж.Цолмон, мөн яамны Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, Засгийн газрын хэрэгжүүлэгч агентлаг Биеийн тамир, спортын газрын дэд дарга Д.Сүрэнхорлоо, Биеийн тамир, спортын газрын Төрийн захиргаа, удирдлагын газрын мэргэжилтэн Д.Сүх-Очир,  УИХ-ын Тамгын газрын зөвлөх Л.Лхагвасүрэн, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо нарын бүрэлдэхүүнтэй ажлын хэсэг байлцав. 


Биеийн тамир спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийг анхны хэлэлцүүлэгт бэлтгэсэн талаархи ажлын хэсгийн санал, дүгнэлтийг УИХ-ын гишүүн Х.Бадамсүрэн танилцуулав. 


УИХ-ын гишүүн С.Бямбацогт, З.Алтай, А.Тлейхан нарын асуусан асуултад УИХ-ын гишүүн Х.Бадамсүрэн, Эрүүл мэндийн яамны Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, Засгийн газрын хэрэгжүүлэгч агентлаг Биеийн тамир, спортын газрын дэд дарга Д.Сүрэнхорлоо нар хариулж, тайлбар хийв. 


УИХ-ын гишүүн С.Эрдэнэ, Д.Дондог нар санал хэлэв. 


Д.Арвин: -  1. Тогтоолын төсөлд дараахь үг нэмэх: Тогтоолын төслийн 2 дахь заалтын “арга хэмжээг” гэсний дараа “хэрэгжүүлэх цогц хөтөлбөр боловсруулах” гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


2. Төслийн хоёрдугаар зүйлийн 2.1 дэх хэсэг, 2.2 дахь хэсгийн “биеийн тамир, спорт” гэсний дараа “чийрэгжүүлэлтийг” гэж нэмье гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


3. 3 дугаар зүйлийн 3.1.5 дахь заалтын “ялангуяа” гэсний дараа “хөдөлгөөний хомсдолтой иргэд” гэж нэмэх гэсэн саналыг дэмжиж байгаа гишүүд гараа өргөнө үү.  


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


4. 3.2.2 дахь заалтын “спортыг” гэсний өмнө “биеийн тамир” гэж, мөн “спортыг” гэсний дараа “хөгжүүлэхийн тулд” гэж, “шигшээ “ гэсний өмнө “холбоодын болон үндэсний” гэсэн заалтыг нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


4. 3.3.2 дахь заалтын “нотолгоонд” гэсний өмнө “спортын анагаах ухааны төвтэй болох, биеийн тамир, спортын эрдэм шинжилгээ, судалгаа, үндэслэл” гэж нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


5. Төслийн 3 дугаар зүйлд дор дурьдсан агуулгатай заалт нэмэх: “3.1.6-д Хөгжлийн бэрхшээлтэй иргэдийг биеийн тамир, спортын үйл ажиллагаанд татан оролцуулах” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


6. Төслийн 2 дугаар зүйлийн 2.2.1, 2.2.2, 2.2.3 дахь заалтыг нэгтгэн дорд дурьдсанаар өөрчлөх: “2.2.1. иргэдэд биеийн тамирын хүмүүжил олгох үйл явц тасралтгүй, залгамж шинжтэй байх” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


7. Төслийн 2 дугаар зүйлийн 2.2.4 дэх заалтыг дор дурьдсанаар өөрчлөх: “2.2.2. биеийн тамир, спорт, чийрэгжүүлэлтийг хөгжүүлэхдээ биеийн тамир, спортын үйлчилгээ үзүүлэх байгууллагуудын бие даасан, өмчийн олон хэлбэрт тулгуурласан байдлыг хангах” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


8. Төслийн 2 дугаар зүйлийн 2.2.5 дахь заалтыг дор дурдсанаар өөрчлөх: “2.2.3. биеийн тамир, спортын бодлого, арга хэмжээ нь төрийн бүх шатны биеийн тамир, спортын байгууллага болон бусад байгууллага, аж ахуйн нэгж, иргэний нэгдмэл үйл ажиллагаагаар хэрэгжих” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


9. Төслийн 3 дугаар зүйлийн 3.1 дэх хэсгийг дараахь байдлаар өөрчлөх: “3.1. Биеийн тамир, спорт, чийрэгжүүлэлтийг хүн амын амьдралын хэв маяг, эрүүл аж төрөх ёсны салшгүй хэсэг болгон чөлөөт цагийг зөв боловсон өнгөрүүлэх, ажиллах чадварыг дээшлүүлэх хэрэглүүр болгох бодлогын хүрээнд дараахь зорилтыг дэвшүүлэн хэрэгжүүлнэ” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


10. Төслийн 3 дугаар зүйлийн 3.1.1 дэх заалтыг дараахь байдлаар өөрчлөх: “З.1.1 хүүхэд залуучуудын бие бялдрын хөгжил, соёлыг дээшлүүлэх, биеийн тамирын хичээл, секц, дугуйланд тогтмол, тасралтгүй хамрагдан хичээллэх үндсэн нөхцөл болсон заал танхим, хэрэглэл материал, техник, тоног төхөөрөмжийн хангамж, хүртээмжийг нэмэгдүүлэх” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


11. Төслийн 3 дугаар зүйлийн 3.1.2 дахь заалтыг дараахь байдлаар өөрчлөх: “3.1.2. хүн амын бүлэг, нас, ажил, амьдралын онцлог зэрэгт нийцсэн биеийн тамир, спорт, чийрэгжүүлэлтийн хөтөлбөр хэрэгжүүлэхийг дэмжин, амралт чөлөөт цаг болон ажлын байр, амьдрах орчинд хичээллэх нөхцөл бүрдүүлэх” гэсэн өөрчлөлтийг дэмжих” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


12. Төслийн 3 дугаар зүйлийн 3.1.4 дахь заалтыг дараахь байдлаар өөрчлөх: “3.1.4. олон улсын стандартын шаардлагад нийцсэн заал, талбайг улс, бүсийн хэмжээнд спортын тодорхой төрлөөр төрөлжүүлэн барих, ерөнхий боловсролын сургуулийн заал, талбайн стандартыг шинэчлэх, биеийн тамирын заал талбайгүй сургуулиудыг заал, талбайтай болгох” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


13. Төслийн 3 дугаар зүйлийн 3.2.1 дэхь заалтыг дараахь байдлаар өөрчлөх: “3.2.1. Опимп, тивийн наадам, дэлхийн түвшинд хүрсэн спортын төрлүүдийг төрөөс дэмжихийн зэрэгцээ хүүхэд залуучуудын спортын авъяасыг илрүүлэх, олноор нь хамруулж, хамт олонч хүмүүжил төлөвшүүлж, багийн болон улс орныхоо төлөө зүтгэх эрмэлзлэлийг төрүүлдэг багийн спортын төрлүүдээр хичээллэх, тэмцээн зохиох, хамрагдан оролцохыг дэмжих” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


14. Төслийн 3 дугаар зүйлийн 3.2.5 дахь заалтыг дараахь байдлаар өөрчлөх: “3.2.5. биеийн тамир, спорт, чийрэгжүүлэлтийн чиглэлээр ажиллаж байгаа ажилтан, арга зүйч, багш, дасгалжуулагчдыг гадаад дотоодод бэлтгэх, тэдний мэдлэг, ур чадварыг дээшлүүлэх тасралтгүй сургалтын тогтолцоог хөгжүүлж, төрийн болон мэргэжлийн байгууллагуудын оролцоотойгоор магадлан итгэмжлэл, тусгай зөвшөөрлийн тогтолцоог нэвтрүүлэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


15. Төслийн 3 дугаар зүйлийн 3.3.4 дэх заалтын “хүүхэд, өсвөр үеийнхэнд” гэснийг “нийгэмд” гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


16. Төслийн 3 дугаар зүйлийн 3.4.1 дэх заалтыг дараахь байдлаар өөрчлөх: “3.4.1. биеийн тамир, спортын асуудал эрхэлсэн төрийн захиргааны байгууллага нь Монголын үндэсний олимпийн хороо, Параолимпийн хороо, Дифлимпийн хороо, спортын холбоод, биеийн тамир, спортын бусад байгууллагуудын ажлын уялдаа холбоог хангаж, биеийн тамир, спортын төрийн бодлогыг хэрэгжүүлнэ” гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


17. Төслийн 3 дугаар зүйлийн 3.4.2 дахь заалтыг дараахь байдлаар өөрчлөх: “3.4.2. Гадаад орны тусламж, олон улсын болон дотоодын төсөл хөтөлбөр, хөгжлийн сангийн санхүүжилтийг биеийн тамир, спортын материаллаг баазыг бэхжүүлэхэд чиглүүлж, хөрөнгийн эх үүсвэрүүдийг бүрдүүлнэ” гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн Д.Дондог санал хэлэв.


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


18. Төслийн 1 дүгээр зүйлийн “20 жилийн хугацаанд” гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


19. Төслийн 3 дугаар зүйлийн 3.3 дахь хэсгийн 3.3.1 дэх заалтыг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


20. Төслийн 3 дугаар зүйлийн 3.3.2-3.3.4 дахь заалтын дугаарыг “3.3.1-3.3.3” болгон өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


21. УИХ-ын гишүүн С.Бямбацогтын гаргасан, Төслийн 3.4.5-д нийтийн биеийн тамирыг хөгжүүлэх стратегийн түншлэлийг бий болгон архи, тамхи үйлдвэрлэн борлуулах орлогоос тусгай сан бүрдүүлж, орон нутгийн болон иргэдийн үүсгэл санаачлагыг дэмжье гэсэн саналыг дэмжиж байгаа гишүүд гараа өргөнө үү. 


Дээрх саналтай холбогдуулан УИХ-ын гишүүн С.Бямбацогт тайлбар хийв. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


22. УИХ-ын гишүүн Х.Бадамсүрэн, С.Эрдэнэ, С.Бямбацогт нарын гаргасан, Биеийн тамир, чийрэгжүүлэлтийг дэмжсэн үйлчилгээг хүн амд үзүүлж байгаа байгууллагыг Эрүүл мэндийн даатгалын сангаас урамшуулах механизм бүрдүүлэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 


23. Биеийн тамир спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийн анхны хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

0


Бүгд:


12


Гишүүдийн олонхийн саналаар дэмжигдлээ. 

Хуралдаан 12 цаг 00 минутад өндөрлөв.

Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.АРВИН

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2009 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 12 ДУГААР САРЫН 15-НЫ ӨДӨР (МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 50 минутад эхлэв.


Д.Арвин: - Эрхэм гишүүдийн энэ өглөөний амрыг эрье. Байнгын хорооны хуралд ирвэл зохих 18 гишүүнээс ирсэн 10 гишүүн байна. З.Алтай гишүүн, П.Алтангэрэл гишүүн, Х.Бадамсүрэн гишүүн, Ц.Баярсайхан гишүүн ирцэд аваад дэмжье гэсэн. С.Бямбацогт гишүүн ирсэн. Л.Гүндалай гадаадад, Ц.Даваасүрэн өвчтэй, Д.Дондог гишүүн ирсэн. А.Тлейхан гишүүн ирсэн, Ч.Улаан гишүүн ирсэн, С.Эрдэнэ гишүүн ирсэн. Ингээд ирц 55.5 хувьтай учир Байнгын хорооны хуралдааныг нээснийг мэдэгдье. 


Өнөөдрийн хэлэлцэх асуудлаар хоёр асуудал хэлэлцэнэ. Нэгдүгээр асуудал нь Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төсөл, хоёр дахь хэлэлцүүлэг. Хоёр дахь асуудал нь Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл, анхны хэлэлцүүлгийг үргэлжлүүлэн хэлэлцэнэ гэсэн ийм хоёр асуудал хэлэлцэнэ. Хэлэлцэх асуудалтай холбогдуулан өөр саналтай гишүүд байна уу? Байхгүй бол хэлэлцэх асуудлаа батлах уу? За баталъя. 

Нэг. Нийгмийн даатгалын сангийн 2009 оны төсвийн тухай хуульд өөрчлөлт оруулах тухай (хоёр дахь хэлэлцүүлэг)


Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслийн ажлын хэсгийг танилцуулъя. Сангийн яамнаас хүн ирсэн үү? С.Баярцогт Сангийн сайд ирсэн байна. Д.Нямхүү Нийгмийн хамгаалал, хөдөлмөрийн дэд сайд, Ч.Алтанхуяг Нийгмийн даатгалын газрын дарга, Х.Мөнхзул Нийгмийн хамгаалал, хөдөлмөрийн яамны Санхүү хөрөнгө оруулалтын хэлтсийн дарга. 


Хуулийн төслийн танилцуулгыг бид УИХ-ын нэгдсэн чуулганы анхны хэлэлцүүлгийн үеэр танилцуулга хийгдсэн байгаа. Гишүүд мэдэж байгаа. Ийм учраас танилцуулга хийхгүйгээр шууд хуулийн төслийн талаархи асуултдаа оръё. Ингээд асуух асуулттай гишүүд байна уу? Алга уу? Тэгэхээр үг хэлэх гишүүд байгаа юу? Байхгүй байна. 


Манай Байнгын хороо Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслийн санал, дүгнэлтийг Төсвийн байнгын хороонд явуулах ёстой. Энэ дээр зарчмын өөр саналтай гишүүд байна уу? 


Д.Дондог: - Энэ хууль ингээд батлагдана гэж бодож байна. Тэгэхээр оны төгсгөл болж байгаа учраас төрийн сангийн гүйлгээ хэдийгээр хаагдах бол. Эрт хаагдчихвал хууль нь гарсны дараагаар гүйлгээ хийх шаардлагатай болбол бас зөрчил үүсэж магадгүй гээд. Энэ долоо хоногтоо ер нь одоо ингээд анхны хэлэлцүүлгийг дөрөв дэх өдрийн чуулганы хуралдаанаар оруулчихаад. Тэгээд дөрөв дэх өдөртөө юм уу, тав дахь өдрийнхөө өглөө Байнгын хороо дахиж хуралдаад гурав дөрөвдүгээр хэлэлцүүлгийг нь хийлгээд энэ долоо хоногтоо баталчихвал нөгөө төрийн сан болоод Сангийн яамны үйл ажиллагаанд, Нийгмийн даатгалын газрын үйл ажиллагаанд дөхөмтэй. 


Энэ нь одоо гурав, дөрөвдүгээр хэлэлцүүлэг хийнэ гээд оны төгсгөл рүү тулгаад хийчихвэл дараагаар нь нөгөө төрийн сангийн данс хаагдаад гүйлгээ зогсчихвол бас бэрхшээл учрах учраас энийг бодолцоно биз ээ гэж. Сангийн сайд ч байж байна. Одоо бас Байнгын хорооны даргад бас хэлье гэж бодож байна. 


Тийм учраас гурав, дөрөв дэх хэлэлцүүлгийг нь энэ долоо хоногтоо багтаагаад үргэлжлүүлээд хийчихвэл зохимжтой гэсэн санал хэлж байгаа юм. Тэгээд яах вэ протоколд тэмдэглэж байгаад дараа нь анхны хэлэлцүүлгийг хийгээд чуулган дээр дэмжихээр нь дахиж завсарлага авч гарч байгаад, эсвэл завсарлагааны хугацаанд нь Байнгын хороо хуралдаад гурав дөрвөө хийгээд оруулах нь зохимжтой байх гэж бодож байна. 


Д.Арвин: - Д.Дондог гишүүний саналыг Байнгын хорооноос гарах дүгнэлтэд оруулъя. Өөр саналтай гишүүд байна уу? 


С.Эрдэнэ: - Санал тус бүрээр нь нэмэгдүүлж байгаа хөрөнгийн эх үүсвэрээр тухайн сандаа эх үүсвэр нь хангалттай байгаа юу? 


С.Баярцогт: - Сан болгон дээр эх үүсвэр байгаа. 


Д.Арвин: - Өөр саналтай гишүүд байна уу? Ч.Улаан гишүүн. 


Ч.Улаан: - Яах вэ энэ төсөвт тодотгол хийх асуудлыг ойлгож байна л даа. Гэхдээ хугацааны хувьд их шахуу болчихлоо. Энийг Засгийн газар бас анхаарах ёстой байх гэж. Ер нь нэг ийм хандлага гарсан байх юм. Орон нутагт ч байна. Одоо 12 сарын 25-нд төсвөө тодотгох гэж байна шүү дээ, аймгууд. Тэгэхээр энэ маань ач холбогдол нь юу болж байна вэ? Нөгөө хууль бус зарлагаа баталгаажуулах хандлагад хэт хөтлөгдөх байдал руу орж байгаа юм биш байгаа гэсэн болгоомжлол зүй ёсоор төрж байна л даа. Энэ жил Засгийн газар бол өөрөө төсвийн тодотгол хийгээгүй. Энэ нь цаанаа ач холбогдолтой байсан гэж би бодож байгаа. Бас батлагдсан төсвийн хүрээнд ажиллах. Давсан орлогыг авч үлдэх ийм агуулга байсан байх. Тэгэхээр энэ байдалд Засгийн газар бас дүгнэлт хийгээрэй гэдгийг би Сангийн сайдад зориуд хэлж байна л даа. 


Ер нь Засгийн газар тодотгол хийгээгүй байхад доошоо тодотгол хийнэ гэдэг бол олсон орлогоо зарцуулах эрхээ олж авах гэж байгаа хэрэг шүү дээ гэхээс өөр дүгнэлт гарахгүй байна л даа. Тэгэхээр энэ аймгууд ийм байдал хэр түгээмэл байна. Энэ дээр Сангийн сайд бас дүгнэлт хийгээд одоо ямар байр суурьтай байна. Дараагийн хурал дээр бид бас сонирхьё. 


Д.Арвин: - А.Тлейхан гишүүн. 


А.Тлейхан: - Би гишүүдийн хэлж байгаа саналыг дэмжиж байгаа юм. Нэгэнтээ 7 дугаар сард Нийгмийн даатгалын сангаас олгох ажилгүйдлийн тэтгэмжийн тухай, Нийгмийн даатгалын сангаас олгох тэтгэвэр тэтгэмжийн тухай хуулиуд дээр нэмэлт, өөрчлөлт орсонтой холбогдуулж энэ зардлууд нэмэгдэж, зайлшгүй эх үүсвэр шаардаж байгаа юм байна. Хугацааны хувьд их давчуу байна гэдэг бол сая хүмүүс хэллээ. 


Би ийм саналтай байна л даа. Нэгэнт он дуусаж байгаатай холбогдуулан, маргааш үдээс хойш чуулган зарлаж энэ асуудлыг хэлэлцэх нь зүйтэй юм биш үү? Бид цаг алдахгүй нэг өдөр ч гэсэн энийгээ бас орон нутагтаа хүргэх, тараах гэдэг бөөн ажил болох учраас. Маргааш үдээс хойш чуулган зарлаж энэ асуудлыг хэлэлцээд, нөгөөдөртөө багтааж баталж өгвөл тав дахь өдөр бид гүйлгээ хийх янз бүрийн асуудал бас боломжтой болох байх гэж бодож байна. Шуурхай хэлэлцэж баталж өгөх нь зүйтэй гэсэн саналтай байна. 


Д.Арвин: - Тэгэхээр А.Тлейхан гишүүний саналыг УИХ-ын даргад уламжилъя. Тэгээд энэ асуудалд эргээд хариу өгье. Өөр санал, үг хэлэх гишүүд байна уу? Байхгүй байна. 


Тэгвэл бүгдээрээ саналаа хураая. Төслийг дэмжиж Байнгын хорооны санал, дүгнэлтийг Төсвийн байнгын хороонд явуулъя гэсэн саналыг дэмжье гэсэн томъёоллоор санал хураалгая. 


10-аас 10. Дэмжигдлээ. 


УИХ-ын нэгдсэн чуулганы хуралдаанд илтгэх гишүүдийг, Байнгын хорооны санал, дүгнэлтийг илтгэх гишүүдийг томилъё. Д.Дондог гишүүн илтгэх үү? За баярлалаа. Ингээд нэгдүгээр асуудал дууслаа. 

Хоёр. Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл 

(анхны хэлэлцүүлэг)

Д.Арвин: - Хоёр дахь асуудалдаа оръё. Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийг хэлэлцье. Ажлын хэсгийг оруулъя. С.Ламбаа сайд. Эрүүл мэндийн яамныхан. С.Ламбаа сайдыг хүлээх үү, яах вэ? 


Д.Дондог: - Энэ чинь юу юм чинь заавал сайд хүлээх шаардлага байхгүй шүү дээ. Анхны хэлэлцүүлэг юм чинь. Одоо ажлын хэсгийн ахлагч юмаа танилцуулаад, тэгээд бид гараа өргөөд явчихья. 


Д.Арвин: - Хоёр дахь асуудлаа үргэлжлүүлье. Ажлын хэсгийг танилцуулъя. Эрүүл мэндийн яамны Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, Эрүүл мэндийн яамны Нийгмийн эрүүл мэндийн бодлогын хэрэгжилтийн зохицуулах газрын мэргэжилтэн н.Байгалмаа, Биеийн тамир, спортын хорооны дарга Д.Сүрэнхорлоо, Биеийн тамир, спортын хорооны газрын Төрийн захиргаа, удирдлагын газрын мэргэжилтэн Д.Сүх-Очир нар оролцож байна. 


Хуулийн төслийн анхны хэлэлцүүлгийн үед Байнгын хороон дээр олон гишүүдээс зарчмын олон санал гарсан юм. Ийм учраас Байнгын хорооны гишүүдийн саналаар Байнгын хорооны даргын тогтоол гарч Байнгын хорооноос ажлын хэсэг томилсон байгаа. Энэ ажлын хэсгийг УИХ-ын гишүүн Х.Бадамсүрэн ахалсан. Д.Дондог гишүүн, Ц.Даваасүрэн, Д.Батбаяр, Д.Очирбат, С.Эрдэнэ гишүүн нар энэ ажлын хэсэгт орж ажилласан байна. Ингээд ажлын хэсгийн ахлагч УИХ-ын гишүүн Х.Бадамсүрэнгийн танилцуулгыг сонсьё.


Х.Бадамсүрэн: - Баярлалаа. Тэгэхээр биеийн тамир, спортыг хөгжүүлэх талаар төрөөс баримтлах бодлого, УИХ-ын тогтоолын төслийг УИХ-ын нэгдсэн болон Байнгын хорооны хуралдаанаар хэлэлцүүлэх энэ бэлтгэлийг хангах, санал, дүгнэлтийн төслийг боловсруулах ажлын хэсэг 10 сарын 30-наас ажилласан. Бид нэлээд хэдэн удаа хуралдаж асуудлыг нэлээн нухацтай хэлэлцэхийг хичээсэн. 


Ингээд хэдийгээр Засгийн газар энэ бодлогын бичиг баримтын төслийг Засгийн газрын тогтоолын төслийг боловсруулахдаа холбогдох газруудаас санал авсан байгаа ч бид бас Монголын Үндэсний олимпийн хороо, спортын бүх холбоод, биеийн тамир, спортын чиглэлээр ажилладаг эрдэмтэд, мэргэжилтнүүднээс саналыг авсан. 


Тэгээд энэ саналыг үндсэн нь бид бодлогын бичиг баримтын төсөлд тусгасан гэж үзэж байгаа. Тэгээд энэ үндсэн дээрээ бид зарчмын зөрүүтэй саналын томъёоллын төслийг бэлтгэсэн. Тэгээд энэ саналын томъёоллын төсөл Байнгын хорооны гишүүдэд тарсан учраас би тэр дээр нэг их тодорхой тайлбар хийх шаардлагагүй юм болов уу. Асуулт гарвал хэлье гэж ингэж бодож байна. 


Мөн бид санал авахаар хүргүүлээд, Байнгын хороонд ажлын хэсэгт ирсэн саналуудыг одоо мөн Байнгын хорооны гишүүдэд тараасан. Тийм учраас та бүхний маань гар дээр бас энэ саналууд байгаа. Энэ дээр харин бид бас миний хувьд гадагшаа явж байгаад ирээд, өчигдөр бид бас ярилцаад яг энэ Байнгын хорооны зарчмын зөрүүтэй санал дээр бас нэг жижигхэн тийм өөрчлөлт орсон байгаа. Энийг бас хүлцэл өчөөд тэгээд танилцуулах нь зүйтэй байх гэж бодож байна. 


Тэр урьд нь тараагдсан төслийн 2.1-д ийм заалт бий. Биеийн тамир, спортыг хөгжүүлэх талаар төрөөс баримтлах бодлогын гол чиглэл нь нийтийн биеийн тамир байна гэж. Энэ бол нийтлэг үндэслэлд орсон гэдэг утгаар бас хасдаг юм уу гэж, хасах байдлаар та бүхэнд тараасан байгаа. Бид өчигдөр орой бас нэлээн ярьсан. Өнөөдөр ч бас зөвлөлдсөн. Энэ заалтыг хуучнаар нь үлдээх нь зүйтэй юм гэж. 


Хоёрдугаарт нь мөн 2.2.5-д тэр биеийн тамир, спортын үйл ажиллагаа, санхүүжилтийг архи тамхи болон хууль бус бусад асуудлаас ангид байлгах гэсэн заалт бий л дээ. Энийг бас түрүүн нэгдсэн чуулган дээр ч гишүүд хэлж байсан. Жаахан тийм ойлгомж муутай байна гэж. Ер нь дэлхийн чиг хандлага энэ рүү орж байгаа юм байна. Тийм учраас энэ заалтыг хасахгүй үлдээх гэсэн ийм саналыг оруулж байна. Нөгөө талаас яг тогтоолын төсөл дээр бид түрүүн ажлын хэсэг дээр яриад нэг асуудлыг бид энэ тогтоолын төсөлд оруулах нь зүйтэй юм уу, аль эсвэл Байнгын хорооны протоколд тусгаад Засгийн газарт үүрэг өгөх нь зүйтэй юм уу гэж ярьж байгаад Байнгын хорооны тогтоол байвал зүйтэй юм уу гэж урьд ярьж тараасан юм. Тэгээд харин мөн өчигдөр, өнөөдөр ярьж байгаад энд нэг ийм асуудлыг бид одоо Засгийн газарт даалгаж байгаа тогтоолын төсөлд оруулах нь зүйтэй гэж үзэж байна. Энийг бас гишүүддээ танилцуулахыг хүсэж байна. 


Энэ бол биеийн тамир, спортыг хөгжүүлэх талаар төрөөс баримтлах бодлогыг хэрэгжүүлэх үндэсний цогц бодлого хэрэгжүүлж ажиллахыг Засгийн газарт даалгая. Тэгээд хөтөлбөрөө гаргачихаад бодлогоо хэрэгжүүлэх, хөтөлбөрөө хэрэгжүүлэх арга хэмжээнүүдээ тухайн жилийн улсын эдийн засаг, нийгмийг хөгжүүлэх үндсэн чиглэл, төсөвтөө тусгаад явах юм нь зүйтэй юм уу гэсэн ийм асуудал байна. 


Харин холбоодоос ирж байгаа санал, бид ч бас ажлын хэсэг дээрээ ярихад спорт бүрээр одоо хөтөлбөр байх хэрэгтэй юм гэж ярьж байсан юм. Тэрийгээ бол Байнгын хорооныхоо тогтоолд тусгаад явбал яасан юм бэ гэсэн ийм санал байна. Баярлалаа. 


Д.Арвин: - Та бүхэнд тогтоолын төсөлтэй холбогдуулсан ажлын хэсгийн саналын томъёолол тараагдсан байгаа. Ийм учраас тогтоолын төсөлтэй холбогдуулан Байнгын хорооны ажлын хэсэг болон төсөл санаачлагчдаас асуух асуултад оръё. Гишүүдээс энэ асуудалтай холбогдуулаад зарчмын өөр саналтай гишүүд байх юм бол томъёоллоо бичиж өгнө үү. Ингээд асуух асуулттай гишүүд нэрсээ өгнө үү. С.Бямбацогт гишүүн, З.Алтай гишүүн, А.Тлейхан гишүүн. Өөр гишүүн байхгүй бол саналаа тасалъя. С.Бямбацогт гишүүн. 


С.Бямбацогт: - Энэ тогтоолын бодлогын баримт бичгийн 2.2.5-д биеийн тамир, спортын санхүүжилтийг архи, тамхи болон хууль бус бусад асуудлаас ангид байлгах гэж байгаа юм л даа. Энийг юу гэж ойлгох вэ? Ер нь бид өвдсөнийх нь дараа эмчлэх биш өвдөхөөс урьдчилан сэргийлэх бас нийтийн биеийн тамир үнэхээр чухал ач холбогдолтой байх гэж ойлгодог. 


Миний бодлогоор энэ архи тамхинаас үйлдвэрлэж байгаа бүтээгдэхүүний тоо хэмжээнээс байдаг юм уу, үнийн дүнгээс тодорхой хэмжээний татварыг аваад улсын төсөв рүү, аж ахуйн нэгжийн орлогын албан татварт нь биш сан байгуулаад, тэр сандаа аваад, тэр сангаасаа нийтийн биеийн тамир, спортыг дэмжихэд зарцуулдаг тийм боломж бололцоог бүрдүүлэх тал дээр энэ 2.2.5-ыг жаахан тэр рүү чиглүүлж өөрчилж болохгүй юу? Яг үнэндээ архи, тамхи чинь эрүүл мэндэд хамгийн хортой л гэдэг тийм үү. Тэгж байхад биеийн тамираар хичээл гэх юм бол өвдөхгүй, эрүүл мэндээ хамгийн эрүүл байлгах үндсэн нөхцөл биеийн тамир, спортоор хичээллэх. Тэгэхээр тэр үнэхээр хүний биеийг хордуулдаг тэр архи, тамхинаас нь татвар аваад сан бий болгоод, тэр сангаар хүн эрүүл байхын төлөө биеийн тамир, спортоор хичээллэж байгаа тэр хичээлдэг байгууллагыг дэмжиж байгаа, тэр байгууллагуудыг нь дэмжих тийм бодлого гаргаж болохгүй юу? Энэ дээр ямар боломж байх бол хэлж өгөөч. 


Хоёрдугаарт нь, тэр нийтийн биеийн тамирын чиглэлээр үйл ажиллагаа явуулж байгаа, фитнесс байдаг юм уу, спорт заал байдаг юм уу, тийм чиглэлээр үйл ажиллагаа эрхэлж байгаа аж ахуйн нэгж байгууллагуудыг татварын хөнгөлөлт, татварын дэмжлэг, өөр төрөөс ямар бодлогын дэмжлэг байдаг юм. Тийм чиглэлээр үзүүлэх асуудлыг энэ бодлогынхоо бичиг баримтад оруулж өгөх бололцоо юу байдаг юм бол. Спортыг бол яах вэ яг спортоор хичээллэж байгаа тамирчид маань бас үнэхээр ингэж хичээллэх юм бол, зүтгэх юм бол амжилтад хүрдэг, амьдралаа сайн сайхан аваад явах бололцоотой байдаг юм байна гэдгийг сүүлийн үед манайх олимпийн аваргатай болсноос хойш ард түмэн маань, үр хүүхэд маань, залуучууд маань ойлгодог болчихоод байж байгаа. Спортыг дэмждэг байгууллагууд ч энэ талдаа бас тодорхой бодлогоо гаргаад үндсэндээ үйл ажиллагаа нь цэгцэрсэн явж байгаа. 


Одоо нийтийн биеийн тамир гээд энэ асуудал маань нийтийн биеийн тамираар хичээллэх энэ асуудал орхигдчихоод байгаа юм л даа. Хамгийн өвдөхөөс урьдчилан сэргийлэх хамгийн чухал, гол хүчин зүйл бол нийтийн биеийн тамираар хичээллэх. Энэ тал дээр үйл ажиллагаа явуулж байгаа аж ахуйн нэгж, байгууллагуудыг бид татварын бодлогоор дэмжих тийм бололцоог энэ бодлогынхоо бичиг баримтад суулгаж өгөх боломж юу байдаг юм бол. Энэ хоёр асуултад хариулт өгөөчээ. 


Д.Арвин: - Ажлын хэсэг хариулъя. 


Х.Бадамсүрэн: - С.Бямбацогт гишүүний асуултад хариулъя. Тэгэхээр ер нь түрүүн хэлэлцэх эсэх асуудлыг хэлэлцэж байхад нэгдсэн чуулган дээр ч гэсэн энэ спортыг татварын бодлогоор дэмжих асуудал бол яригдсан л даа. Ажлын хэсэг дээр ч яригдсан. Харин энэ бодлогын бичиг баримтад татвараас хөнгөлнө ч гэдэг юм уу, татвартай холбогдсон асуудлыг тусгах нь зохимжгүй. Нэг талаас. Нөгөө талаас ерөөсөө хууль эрх зүйн талаасаа боломжгүй юм гэж ингэж л үзсэн л даа. Нэг. 


Хоёрдугаарт нь, тэр өөрийн чинь сая 2.2.5 дээр бид яг өөрийн чинь хандаж байгаа энэ чиглэлээр асуудалд хандаад, тэгээд ерөөсөө бид энийг бол нэгдсэн чуулган дээр ч ярьж байсан. Илүү ойлгомжтой болгох гээд үзэж байснаа ерөөсөө л мөн нөгөө татварын талаар нэмбэл яг өөрийн чинь хэлж байгаагаар болох юм. Гэхдээ бодлогын бичиг баримтад татвараас хөнгөлнө гэдэг асуудал байж болохгүй юм гээд ингээд орхисон. Хэрэв одоо яг та санал хэлээд 2.2.5-ыг илүү ойлгомжтой болгоход бид тэрний төлөө байгаа. Ингээд та санал гаргаад Байнгын хорооны гишүүд дэмжээд явахад боломжтой гэж бодож байна. 


Хоёрдугаарт нь, тэр чийрэгжүүлэлтийн хувьд яг өөртэй чинь бид санал нэг байгаа. Тийм ч учраас 2.1-д энэ бодлогын зорилт, баримтлах зарчим гэсэн энэ хэсгийн 2.1-д, 2.2-т чийрэгжүүлэлт гэдэг үгийг нэмсэн. Энэ бол үнэхээр чухал. Мөн эргээд л одоо энэ чиглэлээр нэлээн тийм дорвитой, бодитой ажил хийж байгаа байгууллагыг татварын бодлогоор дэмжинэ гэхээр бас л олдохгүй болчихоод байгаа юм. Энэ татвартай холбоотой асуудлыг урьд нь  боловсрогдсон бичиг баримтад татвараас хөнгөлнө гэж болж байгаад л дараа нь Их Хурал тэрийг бүр авсан юм билээ л дээ. Тэгээд л одоо татвартай холбоотой асуудлыг бид үнэхээр оруулж чадаагүй. 


1.3 дээр бол тэр татвар гэдэг үггүйгээр дэмжих юм нь 3.1.3-т байж байгаа. 


С.Бямбацогт: - Бодлогын баримт бичиг дотроос тодорхой тийм бөөрөнхий байдлаар биш зүгээр л хоосон дэмжинэ гэсэн бөөрөнхий үгээр биш жаахан тодорхой суугаад өгчих юм бол тэр бодлогын бичиг баримт цаашаагаа эргээд дүрэм, журам хууль болоод юм уу, хэрэгжихдээ жаахан бодитой болох байх л даа. Энд нэгдүгээрт. 


Хоёдугаарт, спорт, нийтийн биеийн тамир хоёр маань өөр асуудал л даа. Манайхан яах вэ спортыг дэмжинэ гээд спортод хандив өгсөн, гадаад дотоодод уралдаан тэмцээнд явахад нь зардал өгсөн улсуудыг татвараас чөлөөлнө гээд жаахан буруу тийш нь, спортыг дэмжсээр байгаад. Би энд спортын асуудал ярихгүй байгаа юм. Спортоор Монгол Улсын нийт хүн амын хичнээн хувь нь хичээллэдэг билээ. Нийтийн биеийн тамир, чийрэгжүүлэлтээр хичнээн хувь нь хичээллэдэг билээ. Энд зөвхөн нийтийн биеийн тамир, чийрэгжүүлэлтийн асуудал яриад байна л даа. Хүн болгон зөвхөн эрүүл байхын төлөө, өвдөхгүй байхын төлөө, урт наслахын төлөө гэдэг юм уу. Энд хүн болгон, энд сууж байгаа хүмүүс ч гэсэн ялгаа байхгүй хичээллэдэг. Энэ чиглэлээр үйл ажиллагаа явуулж байгаа, фитнессын төвүүд байдаг юм уу, эсвэл спортын заал байдаг юм уу, тийм үйл ажиллагаа явуулж байгаа байгууллагыг дэмжинэ гэж байгаа юм. Бусдаар тэр тамирчдыг, спортоор хичээллэж байгаа цөөхөн хүмүүсийг дэмжээд, гадаад дотоодод тэмцээн уралдаанд явах зардал мөнгийг нь өгч байгаа байгууллагыг биш ээ, өөр асуудал яриад байгаа юм л даа. Спорт, нийтийн биеийн тамир хоёр чинь өөр. Энд нийтийн биеийн тамирын чиглэлээр үйл ажиллагаа явуулж байгаа компанийг дэмжих асуудлыг ярьж байгаа юм л даа. 


Х.Бадамсүрэн: - Тийм. С.Бямбацогт гишүүн тантай бид санал нэг байгаа юм. Тэр яг татварынх нь асуудлыг л одоо үнэхээр оруулаагүй. Тэгээд бид одоо бас Байнгын хорооныхоо хуралдаан дээр ч санал солилцож болно л доо. Тэгээд энэ асуудлыг хуучин төслөөс нь тэр 3.1-д нэлээн тодруулж өгөөд, 3.1.1-д, 3.1.2-т тэр зарчмын зөрүүтэй санал байгаа л даа. Ялангуяа тэр 3.1.3-т ерөөсөө хамгийн сүүлд. Тэрийг би яах вэ уншчихъя даа. Энэ бол шинээр бид санал болгож байгаа юм. Биеийн тамир, спорт, чийрэгжүүлэлтийг бүх нийтийн хөдөлгөөн болгох, олон улсын шаардлагад нийцсэн заал талбай барьж байгуулах, ерөнхий боловсролын сургуулийн заалыг шинэчлэх зэрэг нийтийн ашиг сонирхолд нийцсэн ажил үйлчилгээ эрхлэх талаар байгууллага, аж ахуйн нэгж, иргэдээс гарсан санал, санаачлагыг дэмжих гээд. Тэгээд бид энэтэй уялдуулаад нэлээн өөрийн чинь хэлж байгаа тийм бөөрөнхий мохоодуу биш байлгахын тулд Засгийн газартаа үндэсний цогц хөтөлбөр гаргаж хэрэгжүүлье. 


Тэгээд тэрэнд нь болохоороо биеийн тамир, спорт, чийрэгжүүлэлт гэсэн энэ 3 чиглэлээр өөрийн чинь хэлээд байгаа спортыг бид дэмжиж байгаа. Тэр чийрэгжүүлэлт гэдэг бол нэлээн ач холбогдол өгч авч үзье гэсэн ийм л саналыг бид гаргасан л даа. 


Д.Арвин: - З.Алтай гишүүн. 


З.Алтай: - Би зүгээр шинэчилсэн найруулгын төслийг нь авч үзсэнгүй, өгсөнгүй ээ. Хуучныг нь үзэж байсан юм. Хуучин системийн үед биеийн тамир бүх нийтийн үйл гээд байгууллага болгоны ханан дээр бичсэн байдаг шүү дээ. Тэр нь хэрэгждэг ч юм уу, үгүй ч юм уу. Тунхаглалын чанартай нэг тийм сайхан лоозунг байдаг л байсан юм. 


Тэгээд энэ анхны орж ирсэн тогтоолын төсөл чинь хэт их тунхаглалын чанартай, хэн хэрэгжүүлэх, хэзээ хэрэгжүүлэх, тэгээд ямар үр дүн гарах нь үл мэдэгдэх тийм тунхаглал болчихож гэж би ойлгосон шүү дээ. Энэ биеийн тамир, спортоор дагнаж ажилладаг эрдэм шинжилгээ, судалгааны ажлууд хийдэг нэлээн олон улсууд ирж уулзаж байсан л даа. Бас нэг иймэрхүү шүүмжлэл хэлээд явж байсан. Дэндүү хуурай болж гэж. Үр дүн багатай юмуудаа. Хуучин ч нэг иймэрхүү тунхаглал хаа сайгүй л байдаг байсан. Одоо дахиад нэг ийм цаас гарах юм уу гэж. Би энэтэй санал нэг л байна. 


Тэр улсуудын санал, онолыг та нөхөд хэр нарийн авч үзэж, энэ ажлын хэсэг энэ тогтоолын төсөлд тусгасан юм бэ гэж. Тэрнээс хоосон цаас гаргах бол хэрэггүй шүү дээ. Ямар ч үр дүн багатай л юм болно шүү дээ. Нийтийн биеийн тамир тал дээр л их түлхүү анхаармаар байна гэж. Х.Бадамсүрэн гишүүн хэлж л байна. Засгийн газарт бид тусгай хөтөлбөр гаргаачээ. Үүрэг өгье гэж. Нэгдүгээрт тэр бол зайлшгүй хэрэгцээтэй байх. Хоёрдугаарт, нийтийн биеийн тамир тал дээр их анхаарахгүй бол сүүлийн үед манайх дэндүү их спорт руугаа хошуураад. Энэ хэдэн олон улсын тэмцээн тив дэлхийн юмнаас хэдэн медаль аваад ирэхээр нь сүйд болоод л, нөгөө хэдийгээ бурханчилж тахиад л. Байдаг улсын санхүү, хөрөнгө мөнгөнөөс хэдэн зуун сая төгрөгөөр өгөөд л. Нэг ийм л юм болж байгаа шүү дээ. Энэ дотор бас тиймэрхүү юм байна шүү дээ. Энэ биеийн тамирын төрийн байгууллагуудын барилга байшинг ч сайжруулна ч гэдэг юм уу, багш дасгалжуулагч бүгдийнх нь цалин урамшлыг нэмнэ ч гэх шиг. Энэ хангалттай болчихоод байгаа юм биш үү. 


Өнгөрсөн долоо хоногт байна уу, бас нэг нөхөр С.Ламбаа сайдаас ямар тэмцээнд түрүүлсэн юм 130-аад сая төгрөг авч байх шиг байна лээ. Төр өгнө гэж бодоогүй байсан харин өгчихлөө овоо шүү дээ гээд сонинд ярилцлага өгсөн байна лээ. Сүүлдээ айх юм байна шүү. Нэг болсон болоогүй юманд орж ирээд бидний урьдын Засгийн газрын гаргасан аргачлал зөв ч юм уу, буруу ч юм уу? Хүн үздэг үздэггүй, хэдэн орон орсон нь үл мэдэгдэх тэмцээнд ороод, тэгээд нэг хүрэл юм уу, мөнгө аваад ирэнгүүт тогтоолын төсөл нь яах аргагүй өгөхөөр юм байж байдаг. Тэгээд 20, 30 саяар нь, 50, 60, зуун хэдэн саяар нь ингээд өгөөд л. 


Зарим спортын тэмцээнүүд тийм л байдаг шүү дээ. Бокс гээд мэргэжлийн улсууд нь ярьдаг л юм билээ. Заал байхгүй хоосон. Хүн үздэггүй. Билет ч зардаггүй. Бараг гуйж шахуу сургуулийн хүүхдүүдийг хүчээр оруулдаг. Би тийм уралдаан тэмцээнд зөндөө л явж байсан шүү дээ. Тэгээд тэнд очоод хэдэн хүнтэй ноцолддог юм уу, зодолддог юм уу, тэгээд чи надад мөнгө өг, 50 сая 100 сая гээд ингэх юм бол наад мөнгө чинь байгаа юм уу? Манайд хэдий хэр мөнгө төсөвлөсөн юм бэ? Одоо наадах чинь лимит нь дуусаагүй юу гэж. Энийг эргэж Засгийн газрын юуг эргэж хармаар байна. Ний нуугүй хэлэхэд. Тэр хэдэн хүн яах вэ төрийн татвар төлөгчдийн мөнгөөр бүх юмаа даалгаад л, түрүүчийн хэлдэгээр чанартай чанаргүй тэмцээнд янз бүр л байдаг байх. Орж ирээд л мөнгө нэхээд л, надад мөнгө өг гээд л. Одоо зарим тамирчид бол бараг дэлхий олохгүй алхаж явна гэсэн шүү дээ. Хаана гишгээд байгаа нь ч бүү мэд. Газар хүн хардаг арга байхгүй. Тээр тэнгэрт нүд ам нь цэхэлзээд явж байдаг. Би одоо тийм мундаг тамирчин, аварга болсон гээд л. Хүнийг бид тэгж их эвдэж байна шүү дээ. Ард түмэн ч их эвдэж байна. Төрөөс олгож байгаа татвар төлөгчдийн энэ олон зуун саяын мөнгө чинь тэр хүнийг их эвдэж байна. Энэ чинь ингэж байж болдог юм уу гэж. 


Нийтийн биеийн тамир талдаа их түлхүү юм хийе гэж хэлэх гээд байна л даа. Одоо энэ дээр бол тэгж байна шүү дээ. Спортын заалыг нь нэмэгдүүлнэ ч гэх шиг. Спортын заал, сургуулийн заал гэдэг чинь зун болохоор түгжээд явчихдаг тийм л сав шүү дээ. Хэдэн хүүхэд л ордог шүү дээ. Нийтийн биеийн тамир гэдэг чинь гудамжинд байж байгаа ажилтай ажилгүй янз бүрийн олон сайхан залуучууд чинь ормоор байна шүү дээ. Одоо энэ хороолол, гэр хороолол өчнөөн хүн ам шигүү суусан газрууд байж байна. Хичнээн сагсны талбай байгаа юм бэ? Волейболын талбай байдаг юм уу, гольфын талбай байж болдоггүй юм уу? Энэ чинь заавал барилга байшин бариад асар их хэмжээний хөрөнгө оруулалт хийгээд байхаар тийм байгууламжууд биш шүү дээ. Тийм юмнуудыг Засгийн газарт үүрэг өгөөд. Төсвөөс шалтай юм орохгүй шүү дээ. Бодлоготойгоор бүр ингээд нийтэд нь. Хүн ам ядуу зүдүү байж болно. Ажилтай ажилгүй байж болно. Бие бялдрын хувьд эрүүл иргэдтэй болъё л доо. Иргэнтэй болъё л доо. Тэр чинь Монгол Улсад том хөрөнгө оруулалт шүү дээ. 


Энэ талын юмнуудыг ингээд тодорхой хийхгүйгээр ингээд нэг жаахан тунхаглалын чанартай явдаг чинь болж байгаа юм уу гэдгийг бодоод л байна л даа. Тэр спорт архи, тамхинаас яах гээд. Би сая ойлгосонгүй. Х.Бадамсүрэн гишүүн хэлснийг. Ер нь тэгээд спортын уралдаан тэмцээн элдэв юмны чинь гол спонсорддог юм чинь энэ пиво, шар айрагны хэдэн компани л байдаг шүү дээ. Муу хэлдэг, муу хэлүүлдэг мөртлөө цаана нь спонсор гэхээр л том том мангасууд чинь байж байдаг. Эд нар нь жаахан мөнгөтэй байдаг. Спортод жаахан юмаа өгдөг. Өөрсдөө жаахан рекламддаг. Ийм л юм шүү дээ. Тэнд нэг тийм нэг ганц хаяг байсан гээд л хүн давхиж очиж пиво уугаад л, архинд ороод л, угсруулан тамхи татаад байх нь юу л бол тийм ээ. 


Тийм юмыг хэт дэлхийн жишгээс гажуудуулаад нэг их үзэл сурталчилсан нэг мундаг амьтад болох гээд, юу ч болохгүй гээд ингэх юм бол юм чинь явахгүй шүү. Одоо энэ хөлбөмбөгийн тэмцээн дээр бол Боргио л байж байгаа шүү дээ. Гол спонсор, гайгүй мөнгө өгч санхүүжүүлдэг, тэмцээн зохион байгуулдаг нь тэр л байж байгаа шүү дээ. Гэтэл тэр хэдийгээ хуулиар хязгаарлаж хаяад ингэх юм бол дараа нь өөр компани тэнд спонсор хийнэ гэдэгт би ерөөсөө итгэхгүй байна. Өгөх ч үгүй байх. Ийм анхаарах юмнууд бас байна л гэж бодоод байна шүү дээ. 


Х.Бадамсүрэн: - Тэр архи, тамхитай холбоотой асуудлаар яах вэ үнэхээр бас тийм эргэлзээ байгаа юм. Ний нуугүй хэлэхэд. Тэгээд бид яах вэ хасаж байгаад эргээд оруулсан гэж түрүүн хэлсэн. Тэр дээр Д.Сүрэнхорлоо дарга нэг нэмэлт тайлбар хэлнэ үү гэж. 


З.Алтай гишүүний хэлээд байгаатай санал нэг байгаа юм л даа. Тэгээд бид бас яг өөрийн чинь ярьж байгааг 3.1.1-д. З.Алтай гишүүнд яагаад шинэ зарчмын зөрүүтэй саналын юмыг өгөөгүй юм бол. Тэнд бол бид ингэсэн л дээ. Яах вэ бүгдийг нь уншаад яах вэ. Заал, танхим, хэрэглэл материал, техник, тоног төхөөрөмжийн хангамж, хүртээмжийг нэмэгдүүлэх гээд шинэ заалт 3.1.1-д оруулсан. Мөн өөртэй чинь одоо яг л тэр санал. Чийрэгжүүлэлтийн хөтөлбөр гэдгийг бид гол нь тэр нийтийн биеийн тамир гэж ойлгоод байгаа юм л даа. Тэнд амралт чөлөөт цаг болон ажлын байр, амьдрах орчинд хичээллэх нөхцөл бүрдүүлэх гээд. Тэр нь бол одоо хэрвээ болдогсон бол ажил дээрээ ч фитнесс room-тэй, нэг орон сууц байр байлаа гэхэд тэрэндээ одоо нэг тийм фитнесс room-тэй, хажууд нь тэр бассейнтэй тэр чиглэлийн юмыг бүр амьдрах орчин гэдэгт нь мэдээж айл гэр бол тусдаа байхыг тэр хорьсон юм байхгүй. Ер нь нэг тухайн байранд, тэр орчинд нь, хороололд нь байлгах юмыг л энд оруулсан юм. 


Нөгөө талаас тэр заал, танхимгүй, өөрөө хамгийн сүүлд нь хэлэх шиг боллоо. Тэр талбай, байр юмыг бол ерөөсөө шууд хэлсэн л дээ. Заал, талбайгүй сургуулиудыг заал, талбайтай болгох гээд л. Тэгээд илүү тодорхой болгоё гэвэл бас саналаа хэлээд оруулах боломж нээлттэй байгаа байх. Нөгөө талаасаа би ахиад л бас тэр хөтөлбөрт л энэ нарийн юм тусгах байх гэж ажлын хэсэг үзэж байгаа юм. Баярлалаа. 


З.Алтай: - Одоо ингээд байна шүү дээ болгох, тэгэх, тэгэх хэрэгтэй. Наана чинь хэн хийх юм бэ тэрийг чинь. Хаанаас хөрөнгө мөнгийг нь гаргах юм бэ? Хэзээ хийх юм бэ? Нөгөө тунхаглал гэдэг чинь яг тийм шүү дээ. Ийм юм байгуулсан албан газар, байгууллагыг дэмжинэ гээд байгаа юм. Яаж дэмжих юм бэ? Тийм ээ. Тэр байгууллага хийх хийхгүй нь тэр байгууллагын л асуудал шүү дээ. Тэгээд ийм нэг эзэн хаяггүй, хугацаагүй, тодорхойгүй юмаар ингэж хаях юм бол энэ чинь нөгөө хуучны лоозун болно гэх гээд байна л даа. 


Х.Бадамсүрэн: - Зөв өө зөв. Тэгэхээр энэ бодлогын бичиг баримтад яг хугацаа тавих бол бас болохгүй байгаа юм. Хамгийн гол нь тэр Засгийн газраас хөтөлбөр өгөхдөө энэ бодлогоо хэрэгжүүлэх тэр хөтөлбөр юмаа Засгийн газар их тодорхой, тов тодорхой хугацаатай, тов тодорхой хариуцах эзэнтэй болгох байх гэж бодоод байгаа юм. 


Д.Сүрэнхорлоо: - Архи, тамхинаас ангид байлгах асуудлаар яах вэ Дэлхийн эрүүл мэндийн байгууллагаас гаргасан нэг тунхаглал дээр ер нь нийтийн биеийн тамир, спортод хамрагдах үзлийг архи, тамхинаас ангид байлгая гэсэн тийм заалт явагддаг юм, олон улсад. Олон улсын байгууллагаас болохоор зэрэг ер нь биеийн тамир, спортод хичээллэж байгаа хүмүүсийг архи, тамхинаас хол байлгахаас гадна бодлогоор бас архи, тамхийг дэмжихгүй байх асуудлыг олон улсын байгууллагад, ер нь дэлхийд улс орнууд, спортын байгууллагууд бас орчихоод байгаа юм. Тэгэхээр энийг л дагаад бид энийг энэ рүү оруулж эхэлсэн. Тэд нартай бас мөр зэрэгцэн алхах энэ асуудал дээр ийм чиглэлээр л оруулсан юм. 


Д.Арвин: - А.Тлейхан гишүүн. 


А.Тлейхан: - Баярлалаа. Тэгэхээр төрөөс биеийн тамирын талаар баримтлах бодлогын баримт бичиг бол, бодлогын гол цөм нь нийтийн биеийн тамир байна гэж тодорхойлсон байгаа юм л даа. Манай гишүүд яриад байгаа зүйл байна гэж үзэж байгаа юм. 


Тэгэхээр хоёр төрлийн асуулт байна. Зарим гишүүдтэй давхардсан учраас би хоёр зүйл асууя. Нэгдүгээрт, энэ 18 төрлийн зарчмын зөрүүтэй санал гарч ингэж өөрчлөлт орж байна л даа. Анхны төслөөс. Тэгэхээр манай төсөл санаачлагчдын зүгээс энэ орж байгаа зарчмын зөрүүтэй саналуудыг бүгдийг нь дэмжиж байгаа юу? Энийг өөрчлөхөөр та нөхдийн бодож орж ирснээс арай өөр болчих юм байна уу, үгүй юу? Та нөхөд дэмжиж байгаа юу гэдгийг асуумаар байна. 


Хоёрдугаарт, 3.3.1-ийг хасъя гэсэн байна л даа. 3.3.1 юу гэсэн бэ гэхээр спортын шинжлэх ухаан, техник технологи, эрдэм шинжилгээ, судалгааны ажлыг биеийн тамир, спортод нэвтрүүлэх ажлыг сайжруулна гэсэн байх юм. Тэгэхээр энийг яагаад хасаж байгаа юм бэ? Энэ чинь чухал заалт юм биш үү? Биеийн тамир, спортын хөгжилд шинжлэх ухаан, судалгааны арга зүй хэрэггүй гэж үзэж байгаа юм уу? Хасаж байгаа үндэслэл нь юу байна гэсэн ийм хоёр төрлийн асуулт асууя. 


Тэгээд нэг зүйл хэлэхэд энэ бодлого бол бас ингэж сайн нарийн үзэх юм бол нэлээн хэрэгтэй бодлого учраас цаашдаа нарийвчилж, хөтөлбөр гарч, нарийвчилсан төлөвлөгөө гарч, хаана юу хийх ёстой юм, хэдэн заал барих ёстой юм, яах ёстой юм бэ гэж нарийн цаашдаа гарах боломжтой байх гэж бодож байгаа юм. 


Д.Арвин: - Ажлын хэсэг хариулъя. 


С.Төгсдэлгэр: - Тэгэхээр бодлого санаачлагчдын зүгээс энэ ажлын хэсэгт орж ажилласан байгаа. Тэгээд бүх ажлын хэсгийн энэ уулзалтуудад оролцож энэ зарчмын зөрүүтэй саналууд дээр бид нэгдсэн шийдэлд хүрч, зөвшилцөлд хүрч ингэж оруулсан байгаа. 


Цорын ганц, бидний бас нэг тусгах нь зүйтэй юм гэж үзээд байгаа тэр санал бол архи, тамхинаас ангид байлгах гэсэн энэ асуудал байгаад байгаа юм. Яагаад гэвэл манай улс Тамхины хяналтын суурь конвенцид нэгдсэн улс орон. Энэ Тамхины хяналтын суурь конвенциэр тамхины бүх төрлийн сурталчилгаа, спортын үйл ажиллагааг танхимын сурталчилгаанаас ангид байлгах гэх асуудлууд нь тусгагдсан байдаг. Тийм учраас бид энэ архи, тамхины асуудлыг энд зайлшгүй оруулах шаардлагатай юм гэдэг саналыг өчигдөр ч гэсэн ажлын хэсгийн даргад тавиад өнөөдөр бас ярилцаад бид эргээд энийгээ хэвээр нь үлдээе гэдэг ийм саналыг өнөөдөр ингэж танилцуулж байгаа юм. 


Архи, тамхины сурталчилгаа хүүхдүүдэд нэг их нөлөөлөх нь юу бол доо гээд З.Алтай гишүүний хэлж байсан тэр санаан дээр Дэлхийн эрүүл мэндийн байгууллага болон бусад олон улсын байгууллагуудаас хийсэн маш олон судалгаануудаар энэ нь үнэхээр нөлөөлдөг юм гэдэг нь батлагдсан байгаа. Ялангуяа одоо хүүхдүүдийн үлгэр дууриалал болсон тэр тамирчид нь энэ архи, тамхины бүтээгдэхүүнийг сурталчлах нь тэр хүүхдүүд энэ архи, тамхийг хэрэглэхэд, хэрэглээнд уруу татаж байна гэдгийг энэ бүх судалгаанууд тогтоосон байгаа. Нөгөөтэйгүүр 1990-ээд оны эхэн үеэс Phillip Morris-ийн дотоодын нэг тайлан олон нийтэд ил болсноороо нэлээн шуугиан дэгдээж байсан. Тэр тайланд үнэхээр энэ сурталчилгаа нь ялангуяа өсвөр насны хүүхдүүдийг архи, тамхины хэрэглээнд уруу татаж байна гэдгийг Phillip Morris өөрөө өөрсдийнхөө дотоодын судалгаагаар хүртэл тогтоосон. Тэр нууц тайлан нь одоо олон нийтэд ил болсноороо энэ нь тодорхой болсон юм. Тийм учраас бид энэ архи, тамхины асуудлыг, энэ зарчмыг хэвээр нь үлдээе гэсэн ийм саналтай байгаа. 


Тэгээд ихэнхи энэ орсон өөрчлөлтүүд ерөнхий найруулгын нэлээн өөрчилсөн байгаа. Агуулгын өөрчлөлт бараг ороогүй. Тэр 3.3.1-ийн тухайд гэх юм бол бид 3.3.2-т энэ асуудлыг нэгтгээд нэгдсэн журмаар оруулсан байгаа. Хэрвээ та энэ 3.3.2 дээр харж байгаа бол спортын анагаах ухааны төвтэй болох, биеийн тамир, спортын эрдэм шинжилгээ, судалгаа, нотолгоонд тулгуурласан сургалт дасгалжуулалтыг хөгжүүлэх гээд энэ байдлаар бид энэ эрдэм шинжилгээ, судалгааны арга зүйг 3.3.2-т найруулгын хувьд нэгтгэсэн байдлаар оруулсан юм. 


З.Алтай: - Би бол архи, тамхийг зөв гэж хэлээгүй л байхгүй юу даа. Амьдрал дээр бол тийм л байдаг юм билээ шүү дээ. Танай хэдэн тамирчид чинь тэгээд архи, пивоны хэдэн үйлдвэрээр яваад л ингээд хэдэн цаас өгчих, нэг тэтгэлэг өгчих гээд л ингээд байдаг. Энд болдог ганц хоёр тэмцээн нь Боргио гэсэн хэдэн пивоны үйлдвэрийн хэдэн логог тавьчихаад тэнд жаал юм өшиглөөд гүйж явдаг тийм л юм билээ шүү дээ. Цаад тамирчдынхаа юмнуудыг бас сайн бодолцохгүй бол хөөрхий тэгээд энд нэг их мундаг сайхан гоё юм ярьж байгаад тэнд очоод амьдралынхаа юмыг эвгүйтүүлчихвий гэж. 


Д.Арвин: - Үг хэлэх гишүүд. С.Эрдэнэ гишүүн, Д.Дондог гишүүн. Өөр гишүүд байна уу? Алга байна. 

С.Эрдэнэ:-Тогтоолын төсөл гаргахыг дэмжиж байгаа. Өөрөө ажлын хэсэгт томилогдсон, ажил ихтэй, үнэхээр энэ төслийн юунд ч олигтой оролцож чадаагүй. Энэ дээр гол санал бол түрүүнд тэр татварын бодлогоор дэмжих хууль эрх зүйн боломж, гарц харагдахгүй байна гээд Бадамсүрэн гишүүнтэй санал нэг байна. Тэгэхдээ энэ дээр нөгөө талаас нь даатгалтай, ялангуяа эрүүл мэндийн даатгалтай холбох асуудал энд байж болдоггүй юмуу? жишээ нь, хөгжингүй орнуудад нийтийн биеийн тамир, чийрэгжүүлэлтийн чиглэлээр үйл ажиллагаа явуулж байгаа байгууллагууд, энэ чиглэлээр өөрийнхөө эрүүл мэндийн төлөө анхаарал тавьж байгаа иргэдэд тухайн иргэний эрүүл мэндийн даатгалаас тодорхой хувийн дэмжлэг үзүүлдэг, юу гэдэг юм хичээл сургуулилтанд нь явах зардал мөнгөний тодорхой хувийг нь даадаг ч байдаг юмуу энэ чиглэлийн эдийн засгийн хөшүүрэг, дэмжлэгүүд байдаг юм шиг байна.

Энэ дээр заавал татвар гэхээсээ илүү эрүүл мэндийн даатгалын чиглэлээр бас анхаарвал яасан юм бэ. Жилдээ энэ онд гэхэд нэг хэвтэн эмчлүүлэгчийн эмчилгээний үйлчилгээний зардалд 950 мянган төгрөг байгаа шүү дээ. Гэтэл 950 мянган төгрөгөөр  тухайн иргэн бүтэн жилдээ эмчилгээ, үйлчилгээ авч чадаж байна уу, үгүй юу. Зарим нь бараг өөрт нь эрүүл мэндийн даатгалаас 950 мянган төгрөг бараг жилд зарцуулах ёстой гэдгийг мэдэхгүй. Дийлэнх даатгуулагч энийг мэдэхгүй явж байгаа шүү дээ, ер нь бол.

Тэгээд 950 мянган төгрөгөөс жишээ нь, тодорхой хувийг нь тухайн даатгуулагчийн эрүүл мэнд, чийрэгжүүлэлт, нийтийн биеийн тамираар хичээллэх зардлыг нь санхүүжүүлдэг ч байдаг юмуу, урамшуулал хэлбэрээр. Ийм байдлаар тусгавал яасан юм бэ.

Хоёрдугаарт, би Алтай гишүүнтэй санал нэг байна. Хэт бид нар лоозонгийн хэлбэрээр энэ тогтоолоо гаргаж болохгүй. Нийтийн биеийн тамир гэдэг бол үнэхээр чухал асуудал. Би энэ дээр юу харж байна вэ гэхээр мэргэжлийн спорт буюу бид нарын яриад байдаг их спорт, нийтийн биеийн тамир хоёрыг аль алиныг нь ад үзэж болохгүй. Аль аль нь ач холбогдолтой. Аль аль нь спорт гэдэг энэ ерөнхий нэр томъёондоо багтаж байдаг ийм төрлүүд. Тэгэхээр нийтийн биеийн тамирыг их спортын зиндаанд авчраад аль алиныг нь тэгш хөгжүүлэх л асуудал шүү дээ. Алиныг нь ч илүү онцгойлж үзэхгүйгээр, алиныг нь ч дутуу хаяхгүйгээр. 

Тийм учраас би юу гэж хэлэх гээд байна гэхээр мэргэжлийн буюу нийтийн биеийн тамирын гэсэн холбоо үг хэрэглэж яваачээ. Юу гэдэг юм их спортоо бас битгий орхиод бай. Аль эсвэл их спорт руугаа анхаарал тавиад, нийтийн биеийн тамираа хаядаг ч байдаг юмуу, ийм чиглэлүүдээ жаахан… манайхан нэг юм гаргахаараа хэт туйлширдаг энэ байдлаа бас жаахан анхаараачээ гэж хэлмээр байна.

Эцэст нь биеийн тамирын заал, танхим байхгүй, биеийн тамирын хичээл ордоггүй, программгүй маш олон дээд сургууль, ерөнхий боловсролын сургуулиуд байж байгаа. Тэгэхээр цаашдаа энийг Боловсролын хуулинд оруулдаг юмуу яадаг юм, нийтийн биеийн тамир буюу биеийн тамирын хичээлийн нөхцөл нь хангагдаагүй тэр сургуулиудад сургалт явуулах үйл ажиллагааг олгодоггүй ч байдаг юмуу, ер нь тийм жаахан тодорхой хуулиар хязгаарлалт тавьсан, нийтийн биеийн тамир юмыг, чийрэгжүүлэлтийн асуудлыг хөгжүүлэх рүү жаахан хуулиар, бодлогоор, эрх зүйн бодлогоор ингээд шахсан тийм заалтуудыг энэ тогтоолдоо ганц нэг заалт болгож оруулаачээ. Тэгвэл бодит үр дүн гарна шүү дээ.

Тэгэхгүй тэгнэ, ингэнэ гээд лоозогноод байхаар хэзээ, яаж хэрэгжих юм, тэр нь хэрэгжээгүй бол ямар хариуцлага хүлээх юм гэдэг нь тодорхой бус байна шүү дээ. Тэгэхээр энэ чиглэл рүү нь жаахан хийгээд өгвөл яасан юм бэ гэсэн ийм л хэдэн санал байна. Баярлалаа.


Д.Арвин: - Д.Дондог гишүүн. 


Д.Дондог: - Би ажлын хэсгийн гишүүн байгаа юм. Тэгээд бас саяны гишүүдийн ярьж байгаа юмтай холбогдоод нэг тайлбар хэлэх гэсэн юм. Нийтийн биеийн тамирын асуудал гээд нэлээд олон гишүүдийн санал гарч байна. Давхцаж байна. Бид энэтэй санал нэг байгаа юм. Тэгээд Биеийн тамирын тухай хуульд нийтийн биеийн тамир гэсэн асуудлыг ерөөсөө анхнаасаа тусгаагүй. Энэ түрүүн үед бас нийтийн биеийн тамир гэдэг хэл яриа, хэл үг явж байгаад олигтой үр дүн гараагүй. Хүмүүс цочрохоо байсан хэллэг. Тийм учраас одооны бодлого дээр энэ нийтийн биеийн тамир гэдэг үгийг битгий тусгаж гаргаарай гэж. Нөгөө холбоодын уулзсан улсууд маань бас зөвлөгөө өгөөд байсан. Тэгэхдээ бид дотор нь одоо тэр амьдрах орчинд нь биеэ чийрэгжүүлэх нөхцөлийг, орон сууцны дунд нь, орон сууцны дотор нь, мөн ажлын байранд нь бий болгоно гэдэг юмыг энэ дотор суулгасан. Тодорхой хэмжээгээр суулгасан. 


Тэгээд дараагаар нь хөтөлбөрт тодорхой хэсгийг нь суулгах юм байна. Эрүүл мэндийн яаман дээр барьж байгаа ямар юм гэлээ, жагсаалт гээд байсан уу, юу гэлээ. Тэр дотор бид тодорхой заалтууд байгаа гэж ингэж хэлсэн. Нэгэнтээ тэр баримт бичигт нь байгаа заалтыг дахиад энэ бодлого дотор нь оруулаад яах вэ гээд зарим юм нь тэгээд үлдсэн талууд бий шүү. Тэр дунд сургуулийн биеийн тамирын заалыг бол заалтай байхаас гадна дахиад нөгөө агааржуулалтыг нь, шүршүүрийг, хувцасны бэлтгэлийн өрөөг стандартын маягаар болгоно гэдэг утгаар нь хийж өгч байгаа юм. Тэрнээс одоо яг биеийн тамирын заалыг бий болго, нөгөө хуучин шиг тийм заал болгох гэж байгаа гэж ойлгож болохгүй гэж хэлэх байна. 


Тэгээд гишүүдийн гаргаад байгаа саналын юм бол тодорхой хэсэг нь суусан. Энийг нарийвчлаад үзвэл аяндаа бас гарах юм гэж хэлэх гээд байна юм. Дутуу юм байвал одоо гишүүд зарчмын зөрүүтэй санал томъёолоод тэгээд хураалгаад дамжуулаад явчихвал бид дэмжихэд бэлэн байна гэсэн санал хэлэх гэж байна. 


Д.Арвин: - Өөр үг хэлэх гишүүд байна уу? Байхгүй бол үг хэлэх асуудлаа тасалъя. Ажлын хэсгээс гарсан саналын томъёоллоор санал хураалтаа явуулъя. 


Тогтоолын төсөлд дараахь үг нэмэх: 


Тогтоолын төслийн 2 дахь заалтын арга хэмжээг гэсний дараа хэрэгжүүлэх цогц хөтөлбөр боловсруулах гэж нэмэх гэсэн заалтыг дэмжье. Дэмжиж байгаа гишүүд гараа өргөнө үү. 


12-оос 12. Дэмжигдлээ. 


Төслийн хоёрдугаар зүйлийн 2.1 дэх хэсэг, 2.2 дахь хэсгийн “биеийн тамир, спорт” гэсний дараа “чийрэгжүүлэлтийг” гэж нэмье гэсэн энэ саналыг дэмжье. 


12-оос 12. Дэмжигдлээ. 


3 дугаар зүйлийн 3.1.5 дахь заалтын “ялангуяа” гэсний дараа “хөдөлгөөний хомсдолтой иргэд” гэж нэмэх гэсэн заалтыг дэмжье. 


12-оос 12. Дэмжигдлээ. 


3.2.2 дахь заалтын “спортыг” гэсний өмнө “биеийн тамир” гэж, мөн “спортыг” гэсний дараа “хөгжүүлэхийн тулд” гэж, “шигшээ “ гэсний өмнө “холбоодын болон үндэсний” гэсэн заалтыг нэмье гэсэн санал байна. Энийг дэмжье. 


12-оос 12. Дэмжигдлээ. 


3.3.2 дахь заалтын “нотолгоонд” гэсний өмнө “спортын анагаах ухааны төвтэй болох, биеийн тамир, спортын эрдэм шинжилгээ, судалгаа, үндэслэл” гэж нэмэх. Энийг дэмжье. 


12-оос 12. Дэмжигдлээ. 


Төслийн 3 дугаар зүйлд дор дурьдсан агуулгатай заалт нэмэх: 


“3.1.6-д Хөгжлийн бэрхшээлтэй иргэдийг биеийн тамир, спортын үйл ажиллагаанд татан оролцуулах” гэсэн заалтыг дэмжье. 


12-оос 12. 


Тогтоолын төслийн дараахь хэсэг, заалтыг өөрчлөх гэсэн томъёоллоор санал хураалгая. 


Төслийн 2 дугаар зүйлийн 2.2.1, 2.2.2, 2.2.3 дахь заалтыг нэгтгэн дорд дурьдсанаар өөрчлөх:


“2.2.1. иргэдэд биеийн тамирын хүмүүжил олгох үйл явц тасралтгүй, залгамж шинжтэй байх” гэсэн саналыг дэмжье. 


12-оос 12. Дэмжигдлээ. 


Төслийн 2 дугаар зүйлийн 2.2.4 дэх заалтыг дор дурьдсанаар өөрчлөх: 


“2.2.2. биеийн тамир, спорт, чийрэгжүүлэлтийг хөгжүүлэхдээ биеийн тамир, спортын үйлчилгээ үзүүлэх байгууллагуудын бие даасан, өмчийн олон хэлбэрт тулгуурласан байдлыг хангах” гэсэн заалтыг дэмжье. 


12-оос 12. 


Төслийн 2 дугаар зүйлийн 2.2.5 дахь заалтыг дор дурдсанаар өөрчлөх: 


“2.2.3. биеийн тамир, спортын бодлого, арга хэмжээ нь төрийн бүх шатны биеийн тамир, спортын байгууллага болон бусад байгууллага, аж ахуйн нэгж, иргэний нэгдмэл үйл ажиллагаагаар хэрэгжих” гэсэн саналыг дэмжье. 


12-оос 12. 


Төслийн 3 дугаар зүйлийн 3.1 дэх хэсгийг дараахь байдлаар өөрчлөх:


“3.1. Биеийн тамир, спорт, чийрэгжүүлэлтийг хүн амын амьдралын хэв маяг, эрүүл аж төрөх ёсны салшгүй хэсэг болгон чөлөөт цагийг зөв боловсон өнгөрүүлэх, ажиллах чадварыг дээшлүүлэх хэрэглүүр болгох бодлогын хүрээнд дараахь зорилтыг дэвшүүлэн хэрэгжүүлнэ” гэсэн саналыг дэмжье. 


12-оос 12. 


Төслийн 3 дугаар зүйлийн 3.1.1 дэх заалтыг дараахь байдлаар өөрчлөх: 


“З.1.1 хүүхэд залуучуудын бие бялдрын хөгжил, соёлыг дээшлүүлэх, биеийн тамирын хичээл, секц, дугуйланд тогтмол, тасралтгүй хамрагдан хичээллэх үндсэн нөхцөл болсон заал танхим, хэрэглэл материал, техник, тоног төхөөрөмжийн хангамж, хүртээмжийг нэмэгдүүлэх” гэсэн саналыг дэмжье. 


12-оос 12. 


Төслийн 3 дугаар зүйлийн 3.1.2 дахь заалтыг дараахь байдлаар өөрчлөх: 


“3.1.2. хүн амын бүлэг, нас, ажил, амьдралын онцлог зэрэгт нийцсэн биеийн тамир, спорт, чийрэгжүүлэлтийн хөтөлбөр хэрэгжүүлэхийг дэмжин, амралт чөлөөт цаг болон ажлын байр, амьдрах орчинд хичээллэх нөхцөл бүрдүүлэх” гэсэн өөрчлөлтийг дэмжих” гэсэн саналыг дэмжье. 


12-оос 12. 


Төслийн 3 дугаар зүйлийн 3.1.4 дахь заалтыг дараахь байдлаар өөрчлөх:


“3.1.4. олон улсын стандартын шаардлагад нийцсэн заал, талбайг улс, бүсийн хэмжээнд спортын тодорхой төрлөөр төрөлжүүлэн барих, ерөнхий боловсролын сургуулийн заал, талбайн стандартыг шинэчлэх, биеийн тамирын заал талбайгүй сургуулиудыг заал, талбайтай болгох” гэсэн саналыг дэмжье. 


12-оос 12. 


Төслийн 3 дугаар зүйлийн 3.2.1 дэхь заалтыг дараахь байдлаар өөрчлөх: 


“3.2.1. Опимп, тивийн наадам, дэлхийн түвшинд хүрсэн спортын төрлүүдийг төрөөс дэмжихийн зэрэгцээ хүүхэд залуучуудын спортын авъяасыг илрүүлэх, олноор нь хамруулж, хамт олонч хүмүүжил төлөвшүүлж, багийн болон улс орныхоо төлөө зүтгэх эрмэлзлэлийг төрүүлдэг багийн спортын төрлүүдээр хичээллэх, тэмцээн зохиох, хамрагдан оролцохыг дэмжих” гэсэн саналыг дэмжье. 


12-оос 12. 


Төслийн 3 дугаар зүйлийн 3.2.5 дахь заалтыг дараахь байдлаар өөрчлөх: 


“3.2.5. биеийн тамир, спорт, чийрэгжүүлэлтийн чиглэлээр ажиллаж байгаа ажилтан, арга зүйч, багш, дасгалжуулагчдыг гадаад дотоодод бэлтгэх, тэдний мэдлэг, ур чадварыг дээшлүүлэх тасралтгүй сургалтын тогтолцоог хөгжүүлж, төрийн болон мэргэжлийн байгууллагуудын оролцоотойгоор магадлан итгэмжлэл, тусгай зөвшөөрлийн тогтолцоог нэвтрүүлэх гэсэн заалтыг дэмжье. 


12-оос 12. 


Төслийн 3 дугаар зүйлийн 3.3.4 дэх заалтын “хүүхэд, өсвөр үеийнхэнд” гэснийг “нийгэмд” өөрчлөх гэсэн саналыг дэмжье. 


12-оос 12. 


Төслийн 3 дугаар зүйлийн 3.4.1 дэх заалтыг дараахь байдлаар өөрчлөх: 


“3.4.1. биеийн тамир, спортын асуудал эрхэлсэн төрийн захиргааны байгууллага нь Монголын үндэсний олимпийн хороо, Параолимпийн хороо, Дифлимпийн хороо, спортын холбоод, биеийн тамир, спортын бусад байгууллагуудын ажлын уялдаа холбоог хангаж, биеийн тамир, спортын төрийн бодлогыг хэрэгжүүлнэ” гэсэн заалтыг дэмжье. 


12-оос 12. Дэмжигдлээ. 


Төслийн 3 дугаар зүйлийн 3.4.2 дахь заалтыг дараахь байдлаар өөрчлөх:


“3.4.2. Гадаад орны тусламж, олон улсын төсөл хөтөлбөр, хөгжлийн сангийн санхүүжилтийг биеийн тамир, спортын материаллаг баазыг бэхжүүлэхэд чиглүүлж, хөрөнгийн эх үүсвэрүүдийг бүрдүүлнэ” гэсэн заалтыг дэмжье. 


Д.Дондог гишүүн. 


Д.Дондог: - Гадаад орны тусламж, олон улсын гэдгийн дараагаар олон улсын болон дотоодын гэдэг үг байсан юм. Болон гээд дотоодын гээд. Гадаадынхаас гадна, олон улсынхаас гадна дахиад дотоодынхоо эх үүсвэрийг бас бүрдүүлж болно шүү дээ. 


Хоёрдугаарт, түрүүний тэр уншсан заалтууд яг бичлэгээр протокол яана гэвэл бас зарим нэлээд юмнууд дээр үгийн алдаанууд гараад байна. Тэгэхээр протоколд юу гээд тэмдэглэе гэвэл энэ өнөөдрийн тараасан материал бол цаасаар тараасан материал жинхэнэ эх шүү гэж оруулахгүй бол таны уншсан дээр нэлээд олон өгүүлбэрүүд дээр дандаа үг нь өөрөөр уншигдаад явчихлаа. 


Д.Арвин: - За тэгвэл “3.4.2-ыг гадаад орны тусламж, олон улсын болон дотоодын төсөл, хөтөлбөр, хөгжлийн сангийн санхүүжилтийг биеийн тамир, спортын материаллаг баазыг бэхжүүлэхэд чиглүүлж хөрөнгийн эх үүсвэрийг бүрдүүлнэ” гэсэн заалтыг дэмжье. 


12-оос 12. 


Биеийн тамир, спортыг хөгжүүлэх талаар төрөөс баримтлах бодлогын төслөөс хасах заалтуудыг санал хураалгая. 


16. Төслийн 1 дүгээр зүйлийн “20 жилийн хугацаанд” гэснийг хасах. Энэ саналыг дэмжье. 


12-оос 12. 


17. Төслийн 3 дугаар зүйлийн 3.3 дахь хэсгийн 3.3.1 дэх заалтыг хасах. Энэ саналыг дэмжье. 


12-оос 12. Дэмжигдлээ. 


18. Төслийн 3 дугаар зүйлийн 3.3.2-3.3.4 дахь заалтын дугаарыг “3.3.1-3.3.3” болгон өөрчлөх гэсэн заалтыг дэмжье. 


12-оос 12. Дэмжигдлээ. 


Энд С.Бямбацогт гишүүний санал байна. Төслийн 3.4.5-д нийтийн биеийн тамирыг хөгжүүлэх стратегийн түншлэлийг бий болгон архи, тамхи үйлдвэрлэн борлуулах орлогоос тусгай сан бүрдүүлж, орон нутгийн болон иргэдийн үүсгэл санаачлагыг дэмжье гэсэн заалт нэмье гэсэн ийм заалт байна. Энэ заалтаа тайлбарлах уу? 


С.Бямбацогт: - Төслийн тэр 2.2.5-д архи, тамхийг үндсэндээ биеийн тамир, спортын үйл ажиллагаанаас ангид байлгахад оршиж байгаа юм л даа. Тэгэхэд нөгөө талд нь архи, тамхиний тийм үйл ажиллагаа гэдэг юм уу, нийтийн биеийн тамир, спортыг дэмжих чиглэлд нь бас байлгах бололцоо байж байгаа. Сая З.Алтай гишүүн хэллээ шүү дээ. Үнэхээр биеийн тамир, спорт гээд явахаар хэдэн архины компани, хэдэн тамхины компаниас өнөөдөр спортынхон зардал мөнгө гуйгаад л явж байдаг, ивээн тэтгээч гээд явж байдаг. Тийм талын чиглэлүүд өшөө байж байгаа. Дээрээс нь энийг тодорхой хэмжээнд нэгдсэн зохион байгуулалтад оруулж сантай болох юм бол тэр хэмжээгээрээ бид нийтийн биеийн тамирыг дэмжих чиглэлд бас энэ архи, тамхинаас тусад нь хол байлгах биш харин эргүүлээд нийтийн биеийн тамир, спортыг хөгжүүлэх чиглэлд нь хамтарч ажиллах тийм боломж бололцоо бүрдүүлэх юм гэдэг үүднээс энэ саналыг оруулж байгаа юм. 


Д.Арвин: - С.Бямбацогт гишүүний саналыг дэмжье гэсэн томъёоллоор санал хураалгая. 


12-оос 12. Санал дэмжигдлээ. 


А.Тлейхан: - 4, 5 дугаар зарчмын саналыг эргэж хараач. Энэ 2.2.4-ийг дор дурьдсанаар өөрчлөх гэчихээд 2.2.2 гэсэн байх юм. Энэ зөв үү, үгүй юу? 


Мөн 5 дугаар санал дээр 2.2.5-ыг өөрчилнө гэчихээд 2.2.3 гээд бичсэн байх юм. Энэ зөв үү, буруу юу? Редакцийн бичилтийн алдаа байна уу, үгүй юу? 


Д.Арвин: - Үгүй. Энэ нэгтгэсэн байх. Тийм ээ. Ажлын хэсэг энэ дээр тайлбар өг дөө. Нэгтгэгдээд дугаараа өөрчлөөд яваад байгаа юм биш байна лээ. Бид өчигдөр энийг ажлын хэсгээс асуусан л даа. 


А.Тлейхан: - Энийг эргэж хараарай. Энийг тодруулаарай. 


Х.Бадамсүрэн: - Дугааруудыг нь харъя. 


Д.Арвин: - Ажлын хэсгийн томъёоллоор санал хурааж дууслаа. Ц.Дашдорж гишүүн.

Ц.Дашдорж: - Бодлогын баримт бичиг ингээд гарчихна. Энэнтэйгээ холбогдуулаад бас бус юмнууд дээр цаашид нь анхаараад аваад явчих юмнууд гарч ирж байна шүү дээ. Жишээлбэл, биеийн тамир, спортын заал, талбайгүй сургуулиудыг заал, талбайтай болгох гэдэг түрүүнд Эрдэнэ гишүүний хэлдэг зүйлийг нь тэр тусгай зөвшөөрлийн хууль болон эсвэл Боловсролын тухай хуулинд нь энийг заалт болгож хориглох асуудлыг нь бас энэ дээр тусгаж оруулж ирэх ёстой болж таараад байна шүү дээ. Тэгэхгүй бол энэ чинь төсөв дээр очингуутаа бас ингээд хойтон жилээс эхлээд бид нар ярих нь байна шүү дээ. Энд нэг талбайгүй юм байж байна, тийм учраас тэр дээр заавал талбайтай болгох ёстой. Тэртээ тэргүй Их Хурлаас бодлогын бичиг баримт нь гарчихлаа ч гэдэг юмуу, иймэрхүү асуудлууд гарах нь ээ гэж. Тэгэхээр энийг гарсантай холбогдуулж уялдуулах асуудлыг нь бас давхар заана. Бодоод явах ёстой юм, нэгдүгээрт.

Хоёрдугаарт, улсын болон бүсийн хэмжээнд спортыг тодорхой төрлөөр нь төрөлжүүлж энэ спортын цогцолбор, янз бүрийн юмыг нь барих гэсэн иймэрхүү юм орчихлоо шүү дээ. Хөтөлбөрийн хэмжээ нь хэдэн жилийн хугацаанд төлөгдөх юм, 20 жил гэдэг тоогий нь аваад хаячих шиг боллоо. Тэгэхээр энийг заавал ингэж зааглах ямар шаардлага байгаа юм бэ гэж. Бүсийн хэмжээ гэдэг чинь бид бүс гэдгийг 4 бүсээрээ л ойлгоод байна шүү дээ. Тэгэхээр чинь баруун 5 аймаг ч гэдэг юмуу, энэ хэмжээгээр л би ойлгоод байна шүү дээ. Тэгэхээр энэ дотор нь ингэж ялгавартай оруулж өгөхөөр ямар байдаг юм бол? 40, 50 жилийнхээ хугацаанд болчихдог юмуу? би 3.1.4 дээр л юм ярьж байна л даа. Эд нарыг цаашдаа бодоорой гэж.

Х.Бадамсүрэн: - Энэ дээр сая зарчмын зөрүүтэй санал дээрээ саналаа хураачихлаа. Гишүүд бас саналаа хэлчихлээ. Тэгэхээр С.Эрдэнэ гишүүн гарчихлаа. С.Эрдэнэ гишүүн түрүүнд хэлсэн. С.Эрдэнэ гишүүний хэлсэн Эрүүл мэндийн даатгалын сангаас урамшуулах механизм байж болох уу гэж. Тэрэн дээр нэгэнт С.Эрдэнэ гишүүн гарчихсан юм чинь С.Эрдэнэ гишүүн маань ажлын хэсэгт байгаа. Ажлын хэсгээс ийм санал оруулбал ямар вэ гээд хэлчихмээр байх юм.

Биеийн тамир, чийрэгжүүлэлтийг дэмжсэн үйлчилгээг хүн амд үзүүлж байгаа байгууллагыг Эрүүл мэндийн даатгалын сангаас урамшуулах механизм бүрдүүлэх гэсэн заалтыг тэр 3-р зүйл дээр оруулчихвал ямар вэ гэж ийм санал байна.

Д.Арвин: -  Наад саналаа бичээд өгчих. Томъёоллоо бичээд өгчих.

Х.Бадамсүрэн: - Энэ дээр ийм болчих гээд байна л даа. Бид нарын нөгөө батлах гэж байгаа бичиг баримт маань бодлогын бичиг баримт. Тийм учраас их тийм тодорхой хэлэхэд бас хэцүү. Тэрнийг хэрэгжүүлэх асуудал нь цаашаа хөтөлбөр болоод Засгийн газар хэрэгжүүлэх арга хэмжээний төлөвлөгөө гаргаад, тэрэндээ нэлээн нарийн болох юмуу гээд жаахан бөөрөнхийдүү л яваад байгааг гишүүд маань шүүмжлээд байна л даа. Би одоо бичээдэхье. 

Д.Арвин:-  Х.Бадамсүрэн, С.Эрдэнэ гишүүдийн саналаар Биеийн тамир, чийрэгжүүлэлтийг дэмжсэн үйлчилгээг хүн амд үзүүлж байгаа байгууллагыг Эрүүл мэндийн даатгалын сангаас урамшуулах механизм бүрдүүлэх гэсэн саналын томъёоллоор санал хураалгая. За С.Бямбацогт гишүүн орлоо. Энэ гишүүдийн саналыг дэмжье. 12-оос 12. Энэ санал дэмжигдлээ.

Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийг анхны хэлэлцүүлэгт бэлтгэсэн тухай Байнгын хорооны санал, дүгнэлтийг Бадамсүрэн гишүүн танилцуулъя.

Д.Дондог: - Бүхэлд нь анхны хэлэлцүүлгийг оруулахыг дэмжье гэдгээр санал хураачих.

Д.Арвин: - Ажлын хэсгийн саналаар анхны хэлэлцүүлгээр нь баталъя гэсэн…

Д.Дондог: - Бүхэлд нь анхны хэлэлцүүлэг хийх нь зүйтэй гэсэн томъёоллоор санал хураахаар чинь анхны хэлэлцүүлэг рүү бүх санал маань очих байхгүй юу. Сая бид нар зарчмын зөрүүтэй саналууд хураачихсан шүү дээ.

Д.Арвин: - Анхны хэлэлцүүлгээр нь баталъя гэсэн…

Д.Дондог: - Үгүй, тийм санал биш. Болно л доо. Болно. Ер нь яахав гэхээр зэрэг анхны хэлэлцүүлэг хийхийг эхлээд дэмжчихээд, дараагаар нь горимын санал гаргаад анхны хэлэлцүүлгээр нь баталъя гээд ингээд хоёр санал хураачих. Хоёр санал хураачихаар болно гэсэн үг. 

Д.Арвин: - За ажлын хэсгийн саналаар анхны хэлэлцүүлгээр нь бүхэлд нь баталъя гэсэн саналыг оруулж байна. Энэ саналыг гишүүд дэмжих үү, санал хураалгая. 12-оос 12.За дэмжигдлээ.

Х.Бадамсүрэн: - Бүр эхний тогтоолын төсөл дээр яг энэ тараагдсан үндэсний цогц хөтөлбөр боловсруулж гэсэн…

Д.Арвин: - Хамгийн эхэнд орчихсон, ороод батлуулчихсан. 

Х.Бадамсүрэн: - Тэрнийгээ тэгэхдээ яг энэ хоёртоо оруулна гэдгээр ойлгох уу? аль эсвэл бас нэг заалт, нийтдээ 4 заалттай болж байна гэж ойлгох уу?

Д.Арвин: - Хоёрдугаархи заалтандаа оруулаад. Тэгэх үү, Д.Дондог гишүүн ээ. За тэгье. За баярлалаа.

Л.Лхагвасүрэн: - Уучлаарай гишүүд ээ, анхны хэлэлцүүлгээр нь баталъя гэхээр анх төсөл өргөн барихад түрүүнд Бямбацогт гишүүний хэлдэг санал Засгийн газрын тусгай сангийн хуулиар бас зохицуулагдчихсан юмнууд байгаад байдаг. Тэгэхээр сая Эрдэнэ гишүүний хэлдэг санал бас байгаад байдаг. Тэгэхээр анхны хэлэлцүүлгээр нь батлах боломж бас жаахан тиймэрхүү л байна. Хэлэлцээд л, анхны хэлэлцүүлгээ эхэлж хийчихээд дараа нь эцсийн хэлэлцүүлэг дээрээ бас дахиад нэг харахгүй бол нөгөө хуулиудаа зөрччихсөн юм байх вий. Сая шууд санал гараад явчихсан юм чинь. 

Д.Дондог: - Тэгвэл анхны хэлэлцүүлэг хийх нь зүйтэй гээд л дэмжчихье.

Л.Лхагвасүрэн: - Анхны хэлэлцүүлгээ хийх нь хийе, анхны хэлэлцүүлгээр нь батлах горимын санал гаргахгүйгээр.

Д.Арвин: - За тэгье. Тэгвэл энэ саналыг дэмжье. Бүгдээрээ. За дэмжигдлээ. 

Өнөөдрийн манай байнгын хороогоор хэлэлцэх асуудал дууссан тул Байнгын хорооны хуралдаан хаасныг мэдэгдье. Та бүхэнд баярлалаа.

Хуралдаан 12 цаг 00 минутад өндөрлөв.

Соронзон хальснаас хянаж буулгасан:

